
नवी दिल्ली, दि. ०१ 
(वृत्तसंस्था) : पश्चिम 
आशियातील वाढता भू-राजकीय 
तणाव आणि जागतिक ऊर्जा 
बाजारातील अनिश्चिततेच्या 
पार्श्वभूमीवर भारताने जून २०२६ 
मध्ये कच्च्या तेलाच्या आयातीत 
नवा विक्रम नोंदविला आहे. 
ऊर्जा क्षेत्रातील माहिती 
पुरविणाऱ्या ‘केप्लर’ या 
संस्थेच्या आकडेवारीनुसार, जून 
महिन्यात भारताची कच्च्या 
तेलाची आयात प्रतिदिन ४.९३ 
दशलक्ष बॅरलवर पोहोचली. 
कोणत्याही वर्षातील जून 
महिन्यातील हा आतापर्यंतचा 
सर्वाधिक आकडा मानला जात 
आहे.

या विक्रमी आयातीमागे 
रशियाकडून वाढलेला 
तेलपुरवठा हे प्रमुख कारण ठरले 
आहे. युक्रेन युद्धानंतर अमेरिका 
आणि युरोपीय देशांनी रशियावर 
विविध आर्थिक निर्बंध लादले 
असले, तरी भारतीय तेल 
शुद्धीकरण कंपन्यांनी 
सवलतीच्या दरात उपलब्ध 
होणाऱ्या रशियन कच्च्या तेलाची 
खरेदी सुरूच ठेवली. त्यामुळे 
रशिया भारताचा सर्वात मोठा 
कच्चे तेल पुरवठादार म्हणून 

कायम आहे. केप्लरच्या 
आकडेवारीनुसार, जून महिन्यात 
भारताने रशियाकडून प्रतिदिन 
सुमारे २६ लाख बॅरल कच्च्या 
तेलाची आयात केली. ही मात्रा 
भारताच्या एकूण कच्च्या तेल 
आयातीच्या निम्म्याहून अधिक 
आहे. मे महिन्यात ही आयात 
प्रतिदिन २१.३ लाख बॅरल होती, 
जी एकूण आयातीच्या सुमारे 
३६.५ टक्के होती. एका महिन्यात 
रशियाकडून होणाऱ्या पुरवठ्यात 
झालेली ही वाढ लक्षणीय मानली 
जात आहे. युक्रेन युद्धानंतर 
युरोपीय बाजारपेठेत रशियन 
तेलावरील निर्बंध कडक 
झाल्यानंतर भारताने सवलतीच्या 
दरात उपलब्ध होणाऱ्या कच्च्या 

तेलाची खरेदी वाढविली. २०२२ 
पासून भारतीय शुद्धीकरण 
कंपन्यांनी या संधीचा लाभ घेत 
रशियन तेलाचा वापर सातत्याने 
वाढविला असून, त्या 
काळापासून रशिया भारताचा 
सर्वात मोठा पुरवठादार बनला 
आहे.

ऊर्जा तज्ज्ञांच्या मते, 
भारतीय तेल शुद्धीकरण 
कंपन्यांनी दीर्घकालीन नियोजन 
आणि आगाऊ खरेदी धोरण 
अवलंबल्यामुळे देशाचा 
इंधनपुरवठा स्थिर ठेवण्यात 
मदत झाली आहे. या कंपन्या 
साधारणपणे एक ते दोन महिने 
आधीच कच्च्या तेलाची खरेदी 
निश्चित करतात. त्यामुळे 

आंतरराष्ट्रीय बाजारातील 
अल्पकालीन चढ-उतारांचा 
देशांतर्गत पुरवठ्यावर तात्काळ 
परिणाम होत नाही.  
धोरणाचा भाग म्हणून भारताने 
ऑगस्टच्या पहिल्या 
पंधरवड्यासाठी आवश्यक 
असलेल्या कच्च्या तेलाची खरेदी 
आधीच निश्चित केल्याचे 
सांगितले जात आहे. त्यामुळे 
जागतिक बाजारात भू-राजकीय 
घडामोडींमुळे किंमतींमध्ये 
होणाऱ्या चढ-उतारांचा देशावर 
त्वरित परिणाम होण्याची शक्यता 
कमी असल्याचे तज्ज्ञांचे मत 
आहे.

भारत आपल्या एकूण 
कच्च्या तेलाच्या गरजेपैकी 
बहुतांश तेल आयातीद्वारे पूर्ण 
करतो. त्यामुळे जागतिक 
बाजारातील किंमती, पुरवठा 
साखळी आणि भू-राजकीय 
परिस्थितीचा देशाच्या ऊर्जा 
सुरक्षेवर थेट परिणाम होत 
असतो. अशा परिस्थितीत 
सवलतीच्या दरात मोठ्या 
प्रमाणावर रशियन तेलाची 
उपलब्धता आणि त्याचा प्रभावी 
वापर हे भारताच्या ऊर्जा 
धोरणातील महत्त्वाचे वैशिष्ट्य 
ठरत आहे.

मुंबई, दि. ०१ (प्रतिनिधी) : भारतातील 
रिअल इस्टेट क्षेत्रातील डिजिटल व्यवहारांना वेग 
मिळत असताना मॅजिकब्रिक्सने ग्राहकसंख्येच्या 
बाबतीत आघाडी कायम राखली आहे. 
‘कॉमस्कोअर’च्या मे २०२६ मधील ताज्या 
आकडेवारीनुसार, मॅजिकब्रिक्सने ८० लाखांहून 
अधिक मासिक स्वतंत्र ग्राहकांचा टप्पा पार केला 
असून, देशातील सर्वाधिक वापरल्या जाणाऱ्या 
रिअल इस्टेट डिजिटल व्यासपीठाचा मान कायम 
राखला आहे. उपलब्ध आकडेवारीनुसार, 
मॅजिकब्रिक्सनंतर ९९एकर्सकडे ७६ लाख, 
नोब्रोकरकडे ६१ लाख, तर हाऊसिंग डॉट कॉमकडे 
५६ लाख मासिक स्वतंत्र ग्राहक आहेत. या तुलनेत 
मॅजिकब्रिक्सने आपली आघाडी कायम ठेवत 
स्पर्धात्मक बाजारपेठेत मजबूत स्थान निर्माण केले 
आहे. रिअल इस्टेट क्षेत्रात घर खरेदी, विक्री किंवा 
भाडे व्यवहारांसाठी डिजिटल माध्यमांचा वापर 
मोठ्या प्रमाणात वाढत आहे. अशा परिस्थितीत 
संकेतस्थळावर येणाऱ्या ग्राहकांची संख्या ही 
मालमत्तेची दृश्यमानता, संभाव्य खरेदीदारांपर्यंत 
पोहोच आणि व्यावसायिक व्यवहारांवर थेट परिणाम 
करणारी बाब मानली जाते. अधिक ग्राहकसंख्या 
असल्यास विकसक, दलाल आणि मालमत्ता 
मालकांना अधिक दर्जेदार चौकशी मिळण्यास मदत 
होते.

मॅजिकब्रिक्सने तंत्रज्ञानावर आधारित सेवा, 
कृत्रिम बुद्धिमत्तेवर आधारित शिफारसी, पडताळणी 
केलेल्या मालमत्ता नोंदी, बाजारपेठेचे विश्लेषण 
आणि ग्राहकाभिमुख सुविधा यावर सातत्याने भर 
दिला आहे. यामुळे मालमत्ता शोधण्यापासून ते 
व्यवहार पूर्ण होईपर्यंतची प्रक्रिया अधिक सुलभ 
झाल्याचा दावा कंपनीने केला आहे.

रिअल इस्टेट क्षेत्रातील वाढत्या डिजिटल 
स्पर्धेच्या पार्श्वभूमीवर ग्राहकांचा विश्वास संपादन 
करण्यासाठी अचूक माहिती, पारदर्शक व्यवहार 
आणि वापरण्यास सुलभ व्यासपीठ महत्त्वाचे ठरत 
आहे. या निकषांवर सातत्याने गुंतवणूक केल्यामुळे 
ग्राहकवर्गात वाढ झाल्याचे कंपनीचे म्हणणे आहे.

व्यवसायाच्या दृष्टीने अधिक ग्राहकसंख्या 
म्हणजे मालमत्तेची अधिक प्रसिद्धी आणि संभाव्य 
खरेदीदारांकडून येणाऱ्या चौकशींमध्ये वाढ, असे 
मानले जाते. त्यामुळे विकसक, मालमत्ता सल्लागार 
आणि गृहस्वामी यांना अधिक व्यापक 
ग्राहकवर्गापर्यंत पोहोचण्याची संधी उपलब्ध होत 
असल्याचेही कंपनीने नमूद केले आहे.

मॅजिकब्रिक्स हे भारतातील आघाडीच्या 
मालमत्ता डिजिटल व्यासपीठांपैकी एक असून, घर 
खरेदी-विक्री, भाडे व्यवहार, गृहकर्ज, बाजारपेठेचे 
विश्लेषण, सल्लागार सेवा आणि डिजिटल विपणन 
यांसह विविध सुविधा उपलब्ध करून देते. लाखो 
ग्राहक, विकसक, दलाल आणि गृहस्वामी यांना 
एकाच व्यासपीठावर जोडण्याचे काम ही कंपनी 
करत आहे.

मुंबई, दि. ०१ (प्रतिनिधी) : आदरातिथ्य आणि 
तंत्रज्ञान क्षेत्रातील ओयोची मूळ कंपनी प्रिझमने भांडवली 
बाजारात प्रवेश करण्याच्या दिशेने महत्त्वाचे पाऊल टाकले 
आहे. कंपनीने ६,६५० कोटी रुपयांच्या समभाग विक्री 
प्रस्तावासाठी सुधारित मसुदा कागदपत्रे भारतीय प्रतिभूती 
आणि विनिमय मंडळाकडे (सेबी) सादर केली आहेत. या 
प्रस्तावाद्वारे कंपनी मोठ्या प्रमाणावर भांडवल उभारण्याच्या 
तयारीत असून, त्याचा उपयोग प्रामुख्याने कर्जफेड आणि 
व्यवसाय विस्तारासाठी करण्यात येणार आहे. 

कंपनीचा हा संपूर्ण प्रस्ताव नव्या समभागांच्या विक्रीवर 
आधारित आहे. त्यामुळे या प्रस्तावात विद्यमान भागधारकांकडून 
समभाग विक्रीचा समावेश करण्यात आलेला नाही. याचा अर्थ 
कंपनीचे संस्थापक रितेश अग्रवाल तसेच सॉफ्टबँक, 
मायक्रोसॉफ्ट आणि एअरबीएनबी यांसारखे विद्यमान 
गुंतवणूकदार या प्रक्रियेत आपले समभाग विकणार नाहीत. 
समभाग विक्रीतून उभारला जाणारा संपूर्ण निधी थेट कंपनीकडे 
जाणार आहे. प्रिझमने या निधीच्या वापरासाठी स्पष्ट 
आराखडाही तयार केला आहे. त्यानुसार, सुमारे ४,९८७.५ 
कोटी रुपयांचे विद्यमान कर्ज फेडण्याला प्राधान्य दिल े
जाणार आहे. कर्जाचा बोजा कमी झाल्यानंतर उर्वरित निधी 
कंपनीच्या दैनंदिन कामकाजासाठी, तांत्रिक सुविधांच्या 
बळकटीकरणासाठी आणि देशांतर्गत तसेच आंतरराष्ट्रीय 
स्तरावरील व्यवसाय विस्तारासाठी वापरण्यात येणार आहे.

कंपनी मुख्य समभाग विक्री प्रस्तावापूर्वी काही निवडक 
संस्थात्मक गुंतवणूकदारांकडून सुमारे १,३३० कोटी रुपये 
उभारण्याचाही विचार करत आहे. हा निधी उभारण्यात यश 
आल्यास सर्वसामान्य गुंतवणूकदारांसाठी खुल्या करण्यात 
येणाऱ्या समभाग विक्री प्रस्तावाचा आकार त्यानुसार कमी 
होऊ शकतो. प्रिझमने डिसेंबर २०२५ मध्ये गोपनीय पद्धतीने 
समभाग विक्री प्रस्तावाची कागदपत्रे सादर केली होती. 
त्यानंतर नियामक प्रक्रियेत आवश्यक बदल करून सुधारित 
मसुदा आता सेबीकडे दाखल करण्यात आला आहे. नियामक 
मंजुरीची प्रक्रिया पूर्ण झाल्यानंतर कंपनी लवकरच समभाग 
विक्री प्रस्ताव जाहीर करण्याची शक्यता आहे.  
अलीकडील काळात प्राथमिक समभाग विक्री प्रस्तावांच्या 
माध्यमातून अनेक कंपन्या भांडवली बाजारातून निधी उभारत 
आहेत. अशा परिस्थितीत ओयोची मूळ कंपनी असलेल्या 
प्रिझमच्या प्रस्तावाकडे गुंतवणूकदारांचे विशेष लक्ष लागले 
आहे. 

रशियाकडून कच्च्या तलेाची भारताची विक्रमी आयात; जूनमध्ये दररोज ४.९३ दशलक्ष बॅरलची नोंद
रशियाचा परुवठा वाढला; एकूण आयातीत निम्म्याहनू अधिक वाटा

मॅजिकब्रिक्सचे डिजिटल बाजारपेठेत वर्चस्व; 
 ८० लाखांहून अधिक मासिक ग्राहकांची नोंद

रिअल इस्टेट संकेतस्थळांमध्ये ९९एकर्स, नोब्रोकर आणि हाऊसिंग डॉट कॉमला मागे टाकले

ओयोची मूळ कंपनी प्रिझमचा ६,६५० 
कोटींचा समभाग विक्री प्रस्ताव; 

भांडवली बाजारात प्रवेशाची तयारी

बजाज हाऊसिंग फायनानि सिसिटेड
कॉर्पोरेट कायायािय: सेरेब्ररम आयटी पार्क, बी२ बबल्डिंग, ५ वा मजला, र्याणी नगर, पुणे, महाराष्ट्र ४११ ०१४. शाखा कायायािय: १ ला 
मजला, बाल गोपाल रेबसडेनसी, बी बवंग, पंचमुखी हनुमान मंबिरा जवळ, बेटुरररपाडा, र्याण (पल्चम) - ४२१ ३०१.

ताबा िूचना
‘सिकययुररटायझेशन अँड ररकनस्ट्रकशन ऑफ फायनाननशयि ॲिेट्स अँड एनफोियािेंट ऑफ सिकययुररटी इंटरेस्ट ॲकट, २००२’ (िरफेिी कायदा) चया किि 

१३(४) अन्वये आसि ‘सिकययुररटी इंटरेस्ट (एनफोियािेंट) रूलि, २००२’ चया सनयि ८-(१) अन्वये. (र्ररसशषट-IV)
‘बसकयुररटायझेशन अँड रररनस्ट्रकशन ऑफ फायनालनशयल ॲसेट्स अँड एनफोस्समेंट ऑफ बसकयुररटी इंटरेस्ट ॲकट, २००२’ (सरफेसी रायिा) अनवये आबण ‘बसकयुररटी इंटरेस्ट (एनफोस्समेंट) 
रू्स, २००२’ चया बनयम ३ सह वाच्या जाणाऱया रलम १३(२) अनवये प्ाप्त अबिरारांचा वापर ररून, मेसस्स बजाज हाउबसंग फायनानस बलबमटेड (बीएचएफएल) चे प्ाबिरृ्त अबिरारी 
बनमनस्वाक्षरीरर यांनी खाली नमूि रेले्या रज्सिार/सह-रज्सिार/हमीिार यांना मागणी नोटीस बजावली हो्ती. या नोटीसमधये नमूि रेलेली रकरम, नोटीस बमळा्याचया ्तारखेपासून ६० 
बिवसांचया आ्त पर्तफेड ररणयाचे बनिदेश तया्त िेणया्त आले हो्ते. रज्सिार/सह-रज्सिार/हमीिार यांनी सिर ररमेची पर्तफेड न रे्यामुळे, याद्ारे रज्सिार/सह-रज्सिार/हमीिार आबण 
सव्ससामानय जन्तेला सूबच्त ररणया्त ये्ते री, खाली स्वाक्षरी ररणाऱया अबिराऱयाने मेसस्स बजाज हाउबसंग फायनानस बलबमटेडचया व्तीने, सिर रायद्ाचया रलम १३(४) आबण संबंबि्त 
बनयमांचया बनयम ८-(१) अनवये प्ाप्त अबिरारांचा वापर ररून खाली वण्सन रेले्या मालमत्ेचा ्ताबा घे्तला आहे. रज्सिार/सह-रज्सिार/हमीिार आबण सव्ससामानय जन्तेला याद्ारे सावि 
ररणया्त ये्ते री, तयांनी खाली नमूि रेले्या मालमत्ेबाब्त रोण्ताही वयवहार ररू नये; आबण सिर मालमत्ेबाब्त रेले जाणारे रोण्तेही वयवहार हे बीएचएफएलचया प्थम हकराचया अिीन 
अस्तील जयामधये खाली नमूि रेलेली रकरम आबण तयावर भबवष्या्त आरारले जाणारे वयाज यांचा समावेश असेल.
कजयादार/जािीनदार यांचे ना्व  

(एिएएन क्रिांक, शाखेचे ना्व)
तारि ठे्विेलया िािित्ेचे  
(अचि िािित्ा) ्वियान

िागिी नोटीिची तारीख 
आसि रककि

ताबा सिळणयाची 
तारीख

शाखा: ियुंबई
(एिएएन क्रिांक H405HHL0749576 आसि H405HLT0813089
१. असनि शंकर िाड (कजयादार)
२. ियुषिा असनि िाड (िह-कजयादार)
िोघांचा पत्ा : सी ४०१, अज्सन ड्ीमस घररवली शेल पेट्रोल पंप, जावळ र्याण 
बशळ रोड डोंबबवली पूव्स र्याण ठाणे, ठाणे, महाराष्ट्र-४२१ २०३.

खालीलप्माणे वण्सन रेलेली ्ती संपूण्स 
अरृबिर मालमत्ा: ‘माय बसटी - फेज - २, 
बिवा-मानपाडा रोड, डोंबबवली (पूव्स),  
ठाणे ४०० ६१२’ येथील ‘ए ‘ बवंगमिील 
(प्रार ‘सीएलओ४-ए२-(टी३) १३ वया 
मज्यावरील फललॅट क्र. १३०३.

२३ एसरिि २०२६
रु. ३९,८०,४९१/-

(रुर्ये एकोिचाळीि िाख 
ऐंशी हजार चारशे एकयाणि्व 

फक्त)

०१.०७.२०२६

